[bookmark: _GoBack]Үстіміздегі жылдың 6 ақпанында Қазақстан Республикасы Парламенті депутаттары Арал ауданының тұрғындарымен кездесті. Кездесулердің алғашқысы Сексеуіл кентінде 450 адамның қатысуымен өтсе, 400 аудан активі депутаттармен аудандық мәдениет үйінде кездесті. Жиын «Балық өңдеу зауытында» 400 балықшымен кездесумен жалғасын тапты. Кездесу барысында Елбасының 2017 жылдың қаңтарында жариялаған Үндеуі мен Жолдауын кең түрде ҚР Парламенті депутаттары Наталья Жұмаділдаева, Майра Айсина, Мансұрхан Махамбетов, Асылбек Смағұлов, Абзал Ералиев талқыға салды. Олар өз ұсыныстары мен пікірлерін ортаға салып, аудан тұрғындарының сауалдарына тұщымды жауап берді. 
Шарада Елбасымыздың осы уақытқа дейінгі жеткен жетістіктерімізді қорытындылап, алдағы жылдары жасалу керек экономикалық және саяси реформаларымызды тізбектеп, қазіргі күннің ең қиын шақыртуларына төзіп, төтеп бере алатындай мемлекет болу жолында қандай бастамалар мен қажырлы еңбектер керектігі жөнінде «Қазақстанның үшінші жаңғыруы: жаһандық бәсекеге қабілеттілік» атты биылғы Жолдауда кеңінен тоқталғаны айтып өтілді. 
Депутаттар жиын соңында кездесуге қатысушылардың сұрақтарына жауап беріп, ұсыныстарын тыңдады. 

